ՀԻՄՆԱՎՈՐՈւՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՋՐԱՅԻՆ ԿՈՄԻՏԵԻՆ ԳՈՒՅՔ ԱՄՐԱՑՆԵԼՈՒ ԵՎ «ԱՐՏԱՇԱՏ» ՋՐՕԳՏԱԳՈՐԾՈՂՆԵՐԻ ԸՆԿԵՐՈՒԹՅԱՆՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ԸՆԴՈՒՆՄԱՆ

Ընթացիկ իրավիճակը և խնդիրները՝ «Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գույք ամրացնելու և «Արտաշատ» ջրօգտագործողների ընկերությանն անհատույց օգտագործման իրավունքով հանձնելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով. 
Կայունացման և զարգացման եվրասիական հիմնադրամի ֆինանսական աջակցությամբ «Ոռոգման համակարգերի արդիականացում» ծրագրով իրականացվել են «Արտաշատ, Արարատ և Էջմիածին ՋՕԸ-երի սպասարկման տարածքների ոռոգման համակարգերի վերականգնում/կառուցում» ISMP/NCB/CW-21/002 պայմանագրով նախատեսված՝ Արարատի մարզի Նարեկ համայնքի ոռոգման ջրագծի կառուցման աշխատանքները։
Ջրագիծը սկիզբ է առնում Գառնիի ինքնահոս փակ ջրագծի վերջնամասում տեղադրված փականից առաջ։ Ազատ գետից սկիզբ առնող ինքնահոս ջրագիծը կառուցվել է Քաղցրաշենի պոմպակայանի մեխանիկական ոռոգումն ինքնահոս ոռոգումով փոխարինելու համար։ Նարեկի ջրատարով հողատարածքներ ջուր հասցնելու համար հարկավոր էր Քաղցրաշենի ինքնահոս ջրագծի վերջնամասում տեղադրված փականով ստեղծել ճնշում, որը կարող էր բերել վերջինիս ջրագծում լրացուցիչ վթարների։ Բացի այդ, խորհրդակցելով «Արտաշատ» ՋՕԸ-ի մասնագետների հետ, փորձը ցույց է տվել, որ հուլիս-սեպտեմբեր ամիսներին, երբ Ազատ գետում ջրի քանակը չի բավարարում, շահագործողները ստիպված են լինում ջուր տալ Քաղցրաշենի պոմպակայանի միջոցով։ Այս ոռոգման տարբերակի դեպքում Նարեկ համայնքի հողատարածքները մնում են ոռոգումից դուրս՝ հողատարածքների բարձր լինելու և ճնշում ստեղծելու հնարավորություն չունենալու պատճառով։
Ելնելով նշված երկու հանգամանքներից և համաձայնվելով շահագործողի առաջարկության հետ (կցվում է), նպատակահարմար է համարվել ջրառն իրականացնել ճնշումային ավազանից հետո նախկինում կառուցված հեռացնող ջրանցքի դյուկերից՝ մետաղական D600 մմ խողովակաշարից՝ ՆԿ7+70/ՆԿ0+00-ից։ 
Գույքն իր նպատակային նշանակությանը համապատասխան օգտագործելու, պատշաճ մակարդակով դրա շահագործումն ու պահպանումն կազմակերպելու նպատակով անհրաժեշտություն է առաջացել այն ամրացնել ՀՀ տարածքային կառավարման և ենթակառուցվածքների նախարարության ջրային կոմիտեին և անհատույց օգտագործման իրավունքով հանձնել «Արտաշատ» ՋՕԸ-ին։
Տվյալ բնագավառում իրականացվող քաղաքականությունը՝ Ոռոգման ջրի կայուն մատակարարում և արդյունավետ կառավարում։
	Կարգավորման նպատակը և բնույթը՝ Նախագծի ընդունման նպատակն է Գույքը համապատասխան շահագործող կազմակերպությանը շահագործման հանձնելը և դրա նպատակային նշանակությանը համապատասխան օգտագործումն ապահովելը։
Նախագծի մշակման գործընթացում ներգրավված ինստիտուտները և անձինք՝ Նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:
Ակնկալվող արդյունքը՝ Նախագծի ընդունմամբ ակնկալվում է, որ Գույքը կօգտագործվի իր նպատակային նշանակությանը համապատասխան, պատշաճ մակարդակով կկազմակերպվի դրա շահագործումն ու պահպանումը, ինչպես նաև կբարելավվի ոռոգման ծառայությունների մակարդակը։
	Տեղեկատվություն՝ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ ակտեր ընդունել անհրաժեշտ չէ։ 
	Նախագիծը բխում է «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերի, ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածի 81․1 կետից։


